
perang engga bisa menang, sampe oengabisannja dia kenah dilepasin popwee tali sama To Louw klongtjoe."

Tatkalah habis denger katrangannja ia poenja enko, Sioe-kioe laloe menelitikin itoe gambar jang dikasi padanja. Bong-loan, jang sadari tadi ada berdiam sadja, laloe berkata:

„Ini gambar jang dikasi saia bagimana tjeritannja, ko Hoei-djin?"

„Itoe goea boleh dapet poengoet dari boekoe Dji-toh-bwee," djawab djedjaka itoe dengen soeara jang koerang lampias kaloearnja. „Tjeritanja Bwee Liang-giok djalan soesa, terloenta-loenta kasana-kamari, habis djadi boedjang sama Tan Djit-seng. Tan Djit-seng doeloenja ada angkat soedara sama bapanja. Blakangan Tan Djit-seng dapet taoe, jang Liang-giok sabenarnja ada anak dari ia poenja soedara angkat, lantas dia poengoet mantoe boeat dikawinin sama anaknja, Heng-goan siotjia. Betoel Liang-giok sama Heng-goan baroe bertoendangan, kansin lantas pakeh hati boesoek, kaloearin sengtji soereo Heng-goan pergi ka Hoankok boeat djadi bininja radja di itoe negri. Bwee Liang-giok ikoet anter; sasampenja di satoe tempat-ai, namanja ko goea soeda loepa lagi-Heng-goan adjak Liang-giok pasang hio di ranggoen jang tinggi, sama-sama taroh soempa engga maoe kawin sama orang laen. Di sitoe Heng-goan soeda kasi toe-

